
1969-K0 EUSKERAZKO LIBURUAK

Igaz, EGAN-en 4-6 zenbakiaren 158-168 orrialdeetan argitara nuen
1963-1968 urteetako euskerazko liburuen zerrenda. Orduan esaten nuen bezala,
ez da erreza argitaratutako liburu guztien berri ematea. Aurten bertan,
1969-koen lista eman nuen Anaitasuna aldizkariaren 182-garren zenbakian
(otsailaren 15-ekoa), baina geroztik ere igazko urtez gehiago argitara di-
renez, oraingo honetan osatuago emanen dut. Gainera, EGAN-en hasi nuen
lanari bertan jarraitzea ondo deritzat. EGAN, honetarako aukerako aldiz-
karia izateaz aparte, ateak pronto idiki dizkidana dut.

1969-ko EGAN-en 4-6 zenbaki horren 158-159 orrialdeetan nion bezala,
ez da gauza erraza argitaratzen diren liburu guztien kontaduria eroatea,
beti gelditzen zaizkigulako aleren batzuen beren berriak garaiz heltzeke.
Eta, alperrik ahaleginak egin, hori gertatuko zaigu kontrol bat bideratzen
ez dugun artean. Esate baterako, Anaitasuna-n nion legez, The British
Museum dalakoak oso ondo eratua daduka ingeles hizkuntzan argitaratzen
diren liburu guztietarik bina bertara igortzeko ohitura zabaldu zuelako.
Instituto del Libro Espafiol-ek ere, antzerako zerbait egiten du, baina
oraindik ez du lortu Espainian argitaratzen diren denak bereganatzerik.
Bai The British Museum-ek eta bai Instituto Nacional del Libro Espaiiol-ek,
kataloguak argitaratu eta zabaltzen dituzte beren hizkuntzez argitaratzen
diren liburuez, eta, jakina, nahi duenak bertan bilatu ahal du komeni
zaiona. Guk ordea, hain liburu gutxi argitaratzen ditugularik ere, ezin
antolaturik gabiltza irakurleak beharrezko duen aukera hori.

Zenbait aldiz proposatu dut Euskaltzaindiak ez duela hori egin ezinik,
eta Euskera aldizkarian urtero argitara urtean-urteko liburu guztien lista.
Baina ez hemen agertzen dudan lista soila, baizik egilearen 'izen-deitura.k,
liburuaren izenburua, dituen orrialdeak, rustikaz als enkuadernatua den
(eta, enkuadernatua bada, larruz ala telaz den), neurriak zabal eta luzean,
argitara den saila (kolekzioa), imprimeria, huria, urtea eta salneurria ja-
rriaz, eta hoiez gainera lerro labur batzuek zer gal erabiltzen duen adiera-
ziaz. Besterik ez. Eta azpiko lerroak kritika gabe, baizik gaia soilki adiera-
ziz. Horrela, irakurleak hartuko luke begiratzeko ohitura, eta horrek bera-
kin duen zabalkundeagatik, argitaratzeileak liburuaren ale bat bialtzeko
ohitura, eta era berean, Euskaltzaindiak euskerazko literaturaren biblioteka
aberats bat lortuko luke, Hau ez da gauza gaitza.

Alpatutako EGAN-en begiratu bestelako zenbait, liburu zergatik ez di-
tudan sartzen. Salgai jartzen ez diren hoietakoak, hawrrendako gertatzen
diren kuadernuzko ipui laburrak eta abar.

EGAN-go Azken sei urteetako euskerazko liburuak (1963-tik 1968-ra
artekoak) izeneko bilketan, guk ahaleginak egin arren, huts bat baino
gehiago egin genituen, eta orain zait garaia honen berri emateko. Esate
baterako, 1967-ko listan sartu gabe utzi genuen Txilida, artezko liburu
ederra, Pierre Volboudt-ek egina eta N. Etxaniz eta L. Mitxelenak euske-
ratua, Barcelonako Gustavo Gili, S.A.-k argitaratua; eta baita Azkue-ren
Aintzifiako ipuifak, Zarauzko Itxaropenak 1968-an argitaratua, baina egia
esan, hau, atzeratua irten zalako, zeren nekez aiztutzekoa zitzaidan neronek
gertaturiko ipui bilduma zenez, eta neronen hitzaurrez gainera.

Hemendik ikusi genezake orain ere holako zerbait gertako zaigula, baina
bat edo bestekin huts egin edo ahaztu arren, nahiago dugu ahalduguna
bete. Isilik gordetzea baino hobe da.

Ondorean, 1969-an argitaratutakoen berri emanen dugu. Bertan faltako
diranen berri norbaitek ematen ba digu, bihotzez eskertuko dugu.

Anaijtasuna-n agertu nituen 40 aleri beste zazpi gaineratu beharra dut.

Beraz, 47 libururen berriak jaso ditugu, lehenago esan bezala, ipuin labu-
rrak eta Liturgiakoak sartu gabe.

